
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N1257-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ ֆինանսների նախարարություն
	01.06.2023թ.

	
	N01/2-3/10740-2023

	«Հայաստանի Հանրապետության կառավարության 2017 թվականի հոկտեմբերի 5-ի N1257-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն

	2. ՀՀ բարձր տեխնոլոգիական արդյունաբերության նախարարություն
	02.06.2023թ.

	
	N01/17․2/5308-2023

	«Հայաստանի Հանրապետության կառավարության 2017 թվականի հոկտեմբերի 5-ի N1257-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1) Հաշվի առնելով, որ Նախագծի 1-ին կետի 1-ին ենթակետի «գ» պարբերությամբ որպես հաշվարկային փաստաթղթերի դուրսգրման առանձին եղանակ է սահմանվել «ինտերնետային կապի միջոցով իրական ժամանակում» եղանակը, հետևաբար տարընկալումներից խուսափելու համար առաջարկում ենք Նախագծի 1-ին կետի 1-ին ենթակետի «է» պարբերությամբ ՀՀ կառավարության 2017 թվականի հոկտեմբերի 5-ի N 1257-Ն որոշման (այսուհետ՝ Որոշում) N 1 հավելվածի 15-րդ կետը շարադրել հետևյալ խմբագրությամբ.
«15. Ինտերնետային կապի միջոցով իրական ժամանակում հաշվարկային փաստաթղթերն էլեկտրոնային եղանակով դուրս են գրվում հարկային մարմնի հաշվարկային փաստաթղթերի համակարգի միջոցով:»:
	Չի ընդունվել
Քանի որ ՀՀ կառավարության 01.10.2017թ. N1257-Ն որոշման 1-ին հավելվածի ընդհանուր բաժնում ներառված կետերը էլեկտրոնային եղանակով հաշվարկային փաստաթղթերի դուրս գրման վերաբերող կարգավորումներն են նպատակահարմար է համարվել պահպանել նախագծով առաջարկվող տարբերակը և նախագծում փոփոխություններ չեն կատարվել:
Միաժամանակ, ներկայացված առաջարկությունը, ըստ էության, կրկնում է այն նույն բովանդակությունը, որը նախագծով առաջարկվող փոփոխության արդյունքում կսահմանվի ՀՀ կառավարության 01.10.2017թ. N1257-Ն որոշման 1-ին հավելվածի 15-րդ կետով (կետի ինկորպորացված տարբերակն է
«15. Հաշվարկային փաստաթղթերն էլեկտրոնային եղանակով դուրս են գրվում ինտերնետային կապի միջոցով իրական ժամանակում հաշվարկային փաստաթղթերի դուրսգրման հարկային մարմնի հաշվարկային փաստաթղթերի համակարգի միջոցով:») 

	2) Նախագծում և Որոշման մեջ օգտագործվող տերմինների միատեսակ կիրառություն ապահովելու նպատակով անհրաժեշտ է Որոշման մեջ և Նախագծում ուսումնասիրել «էլեկտրոնային եղանակով հաշվարկային փաստաթուղթ» և «էլեկտրոնային հաշվարկային փաստաթուղթ» տերմինների կիրառության յուրաքանչյուր դեպք և նպատակահարմար համարելու պարագայում կիրառել դրանցից մեկը՝ հաշվի առնելով, որ բովանդակային առումով նշված հասկացությունները նույնացվում են:
	Ընդունվել է ի գիտություն
«էլեկտրոնային եղանակով հաշվարկային փաստաթուղթ» և «էլեկտրոնային հաշվարկային փաստաթուղթ» հասկացությունների կիրառությունը որոշման նախագծում և ՀՀ կառավարության 05.10.2017թ. N1257-Ն որոշման մեջ նույնական չեն: «Էլեկտրոնային եղանակով հաշվարկային փաստաթուղթ» հասկացությունը կիրառվում է հաշվարկային փաստաթղթերի դուրս գրման եղանակի մասով սահմանվող կարգավորումներին, իսկ «էլեկտրոնային հաշվարկային փաստաթուղթ» հասկացությունը Էլեկտրոնային եղանակով դուրս գրված հաշվարկային փաստաթղթերին (որոշման N1 հավելվածի 20-րդ կետում կիրառվում է «Ինտերնետային կապի միջոցով իրական ժամանակում հաշվարկային փաստաթղթեր (այսուհետ` էլեկտրոնային հաշվարկային փաստաթղթեր)»): 
Ելնելով վերոնշյալից որոշման նախագծում փոփոխություններ չեն կատարվել:

	3) Նախագծի 1-ին կետի 1-ին ենթակետի «ժ» և «իդ» պարբերությամբ «բաժնի» բառերն անհրաժեշտ է փոխարինել «գլխի» բառով՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 6-րդ մասի պահանջները
	Չի ընդունվել
Հաշվի առնելով, որ ՀՀ կառավարության 05.10.2017թ. N1257-Ն որոշումն ընդունվել է մինչև «Նորմատիվ իրավական ակտերի մասին» ՀՀ օրենքի ընդունումը և որոշման N1 հավելվածի 36-րդ կետում կիրառվում է «բաժին» հասկացությունը` նախագծում փոփոխություն չի կատարվել

	4) Առաջարկում ենք Նախագծի 2-րդ կետի վերջին նախադասությունը Նախագծով սահմանել առանձին՝ 3-րդ կետի տեսքով:
	Ընդունվել է
Հաշվի առնելով, որ նախագծի 2-րդ կետի վերջին նախադասությունը շարունակությունն է նույն կետի 2-րդ նախադասության, վերջին նախադասությունը  շարադրվել է որպես 2-րդ կետի շարունակություն:

	3. ՀՀ էկոնոմիկայի նախարարություն
	06.06.2023թ.

	
	N01/10092-2023

	Քննության առնելով «Հայաստանի Հանրապետության կառավարության 2017 թվականի հոկտեմբերի 5-ի N 1257-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը (այսուհետ՝ Նախագիծ), հայտնում ենք, որ ներկայացված նախագծի վերաբերյալ առարկություններ և առաջարկություններ չկան՝ հաշվի առնելով, որ դրանով նախատեսվում է ներդնել «Էլեկտրոնային հաշվարկային փաստաթղթեր և գրքեր» (e-invoicing) համակարգի «վեբ» տարբերակը (հաշվարկային փաստաթղթերի համակարգը)` այն հարկ վճարողների օգտագործման համար առավել արդյունավետ դարձնելու նպատակով, որի կիրառմամբ ակնկալվում է ավելի հեշտացնել և պարզեցնել հարկ վճարողների աշխատանքը:
	Ընդունվել է ի գիտություն

	4. ՀՀ արդարադատության նախարարություն
	29.06.2023թ.

	
	N01/27.1/31338-2023

	1.Նախագծի 1-ին կետի 1-ին ենթակետում «որոշման N1 հավելվածով հաստատված` հաշվարկային փաստաթղթերի դուրսգրման կարգի`» բառերն անհրաժեշտ է փոխարինել «որոշման 1-ին կետի 1-ին ենթակետով հաստատված N1 հավելվածով սահմանված հաշվարկային փաստաթղթերի դուրսգրման կարգի՝» բառերով:
	Ընդունվել է
Նախագծում կատարվել է համապատասխան փոփոխություն

	2.Նախագծի 1-ին կետի 1-ին ենթակետի «իդ» պարբերությունում «համակարգչային» բառն անհրաժեշտ է փոխարինել «ՀԱՄԱԿԱՐԳՉԱՅԻՆ» բառով՝ համաձայն ՀՀ կառավարության 2017 թվականի հոկտեմբերի 5-ի N 1257-Ն որոշման 3-րդ բաժնի վերնագրի պահանջների:
	Ընդունվել է
Նախագծում կատարվել է համապատասխան փոփոխություն

	3.Նախագծի 1-ին կետի 2-րդ ենթակետում «որոշման N2 հավելվածով հաստատված` հաշվարկային փաստաթղթերի անվավեր ճանաչման և չեղարկման կարգի`» բառերն անհրաժեշտ է փոխարինել «որոշման 1-ին կետի 2-րդ ենթակետով հաստատված N2 հավելվածով սահմանված հաշվարկային փաստաթղթերի անվավեր ճանաչման և չեղարկման կարգի՝» բառերով:
	Ընդունվել է
Նախագծում կատարվել է համապատասխան փոփոխություն

	4. Նախագծի 1-ին կետի 2-րդ ենթակետի «բ» և «գ» պարբերություններն անհրաժեշտ է միացնել, քանի որ երկուսն էլ վերաբերում են 5-րդ կետին: 
Միաժամանակ, N2 հավելվածի 5-րդ կետն անհրաժեշտ է ներկայացնել նոր խմբագրությամբ, քանի որ 5-րդ կետում կատարվում են փոփոխություններ և լրացվում է նոր նախադասություն:
	Ընդունվել է
Նախագծում կատարվել է համապատասխան փոփոխություն և նախագծում որոշման N2 հավելվածի 5-րդ կետը ներկայացվել է նոր խմբագրությամբ:



